
Kahningoodwahsoo-keeziswahguk dush, owh angen
Gabriel azhenekahzood oogepeezhenahzhahoogoon
enewh Kesha-Muhnedoon, cheezhaud emuh
Galileenaung duhzhe oodanah, Nazareth
kahezhenekahdag. Kegaungwun
kahpenaunzekahwahjin, wahwedegamahgoobuneen
enenewun Joseph kahezhenekahzoonejin, owh
kahooketezemaud enewh Davidun:
"~ owh dush kegaungooqua
< Mary keezhenekahzoo.

Oo0-00 dush keegood enewh angenun,
Kagoo sagezekan, Mary: kegemekaun
suh ewh ooshahwanjegawin owh
Kesha-Muhnedoo. Benuh dush,
Kegahkekishkahwah ahbenooje,
Kegahnegeah dush

quewezans, JESUS dush
kegahezhenekahnah.




Tahkechetwahwandahgooze, kuhya
Mahyahmahwe ishpandahgoozid
oogwissun tahezheweenzoo: enewh
dush Jehovahun Kesha-Muhnedoon
oogahmeenegoon ewh
oodoogemah-wuhbewinene

enewh oosun Davidun.
Oogahoogemahkundahwaun

dush enewh Jacob oonejahnesun
kahgenig; kuhya dush
oodoogemahwewin kah wekah
tahishquahsasenene.




Me dush owh Mary o0o-o0 keenaud
enewh angenun, Ahneen
kaézhewabuk oonoo, ewh
kekanemahsewug enene”?
Angenun dush
oogenuhquatahgoon,
00-00 keégood, Owh
Keche-Oojechaug
kegahoodissik, . . .




. .. kuhya dush ewh
oomushkahwezewin owh
Mahyahmahwe-ishpandahgoozid
kegahahgahwahtashkahgoo:

me dush owh Kache-peenezid
kanegeud

Oogwissun owh
Kesha-Muhnedoo.




Ewh dush uhpe kepuhsegwe owh Mary,
waweeb dush keézhah emuh [

akoo-wahjewekaug, emuh Juda duhzhe

oodanaung; Kepeendega
dush emuh fia) M

oowegewauming owh 3
Zacharias, ) \
keahnahmekahwaud 4

dush enewh

Elizabethun. L //




Keezhewabud dush, uhpe owh Elizabeth

kahnoondung ewh ahnuhmekahgood enewh |

Maryun, oodahbenoojeemun

kakishkahwahijin
kequaushkoonewun; M
oogemooshkan- é

ashkahgoon dush \
//

Keche-Oojechaugwun. /-

Kekeche-kezhewa dush 00-00

keekedood, Keshahwandahgooz [

anduhchewaud egewh equawug, kuhya

shahwandahgooze owh
kakishkahwud: M

Ahneeshwin dush 00-00

andoodahgooyaun, “/ \ B

pahnaunzekahwid r

oogeen owh
Tabanemid? /- /




Oo0-00 suh keézhenege owh Jesus Christ: Uhpe
enewh oogeen Maryun
kahkekekwabahnegoonid
Josephun, chepwah
wedegandewaud,
kekekandahgooze
keahyahwaud
ahbenoojeyun oonje
enewh
Keche-oojechaugwun.




Oonahbamun dush Joseph,
menoobemahd-ezenegoobun,
kah dush
oogeenanemahseen
mezheshuh
chekekan-ememind,
keenandum

edush ewh keemooj
chewabenaud.




Magwah oonoo uhyeeen nahnahgahdahwandung,
benuh oogepenaunzekahgoon oodangenemun owh
Tabanengad emuh enahbunduhmoowining,
akedoonid, Joseph wagwesemik owh

David, kago ween shahgwanemookan
cheoodahpenuhmahzooyun owh Mary =
kewedegamahgun, ewh muh <
kakishkingin Keche
oojechaugoong oonje
mahkunene.




Oogahnegeaun dush enewh oogwissisemaun, Jesus
dush kegahezheweenah, oogahbemahjeaun muh
oodahneshenahbamun oonje

oomujje-ezhewabezeweneneeng. Q

Kahooneshkaud dush owh Joseph ewh kenebaud,
keezhechega ewh kahegood enewh Kesha Muhnedoo
oodangenemun, keoodahpenaud dush

enewh wewun. Kah dush

oogekekanemahseen nahnauzh egoo

kahnegeahnid enewh oonetumoozhahnun'—=
O

oogwissun, Jesus dush
oogeezheweendaun
oodoonoozoowin.




Kepuhgummeahyah dush uhpe oonoo kezheguddoon,
keénahkoonega owh Caesar Augustus, kuhkenuh
akeewejig cheoozhebe-

D
égahzoowaud. )@N\




Kuhkenuh dush keezhahwug
cheoozhebeegahzoowaud, emuh tebenuhwa
oodoodanahwewaung.




Kuhya ween Joseph kebonjemahjah emuh

Galileenaung ewh oodanah Nazereth aduhming,
ewede dush Judeaing )
keézhaud, emuh David (’@

oodoodanuhwing, \ @
»

gooshah emuh oowegewauming owh David.



Cheoozhebeégahzood, keweejewegood Maryun enewh
wahweewejin, kache-unjekoonid.




Kepuhgummeahyah
dush, magwah ewede
keahyahwaud,
kedebishkoosane ewh
chenegeahwuhsoonid.




Oogenegeaun dush oonetummoozhaunun oogwissun,
oogetuhkoobenaun dush, kuhya oogeahsaun emuh
anduhzhe-wesenenid enewh
ahwahkaunun; . .. S

. .. kah muh kemeenahsewug
uhbenahsoowin emuh ahshunde-weguhmigoong.

Keahyahwug ewede duhzhe uhkeeng egewh
mahnishtahnishe-wenenewug, ahgwahjeeng
ketegauning nebabetuhmoowaud,

Ishemewaun

i tabekudenig.

Benuh dush, Jehovah oodangenemun
kepenebahwewun emuh ahyahwaud, kuhya
oopeshegandahgoozewin owh

— Jehovah kesahgahtane

Angenun dush oogeegoowaun, Kagoo sagezekagoon.
Benuh gooshah, kewahweenduhmoonim
kache-moojegandahgwuk

o minwahjemoowin, . ..

. .. chedebahjemootahwindwah kuhkenuh ahnooj
azheweenzoojig ahnishenahbag.




Kenegetahmahgoom suh noongoom kezheguk emuh
oodoodanuhwing owh David Bamahjeewad, mesuh
owh Christ owh Tabaningad.

Mesuh maunduh kekenoowahjechegun kaahyahmag;
kegahmekahwahwah owh ahbenooje takoobezood,

kuhya shangeshing emuh anduhzhe-
wesenewaud egewh

%:Fahwah\lfaunug.

Chasekah dush owh angen oogepemeweejewegoon
nebewah keche-kezhegoong N

. .. Tahpeshegandahgooze suh owh Kesha- Muhnedoo
ewede keche-ishpeming kuhya oomuh
uhkeeng pezaunewawin, .




. . . kuhya shahwanjegawin anduhzhe-ahyahwa




A)

Kepuhgummeahyahmahgud,

uhpe egewh angenug kahmahjahwaud

keche-kezhegoong enuhkuhkayah, egewh

mahnishtahnishe-wenenewug 00-00
keedewaud, . ..

A)

... Umba ezhahdah ewede
Bethleheming, chewahbunduhmung
00-00 pagummishkahmahguk, owh
Tabaningad kahkekanduhmoonenung.

A)

Medush kepewaweebishkahwaud,
kemekahwahwaud dush enewh
Maryun, kuhya Josephun, kuhya
ahbenoojeln shingeshinenid emuh
anduhzhe-wesenenid
ahwahkaunun.

A)

Uhpe dush kahwahbunduhmoowaud,
oogesuhswa-debahdoodaunahwah ewh
ekedoowin kahwahweenduhmoowindwah,
anandahgoozid owh ahbenooje.

Uhpe dush kahnegid -
owh Jesus emuh
Bethleheming

Judeaing anduhgoogg
enewh Zgj
kezhegudoon []

kekeche-oogemahwid owh
Herod, benuh ketuhgwishenoog
nebwahkah-wenenewug emuh
Jerusaleming, wahbunoong
kepeoonjebahwaud.

O0-00 dush -
keekedoowaud,
Ahneende ahyaud
owh kahnegid
oodoogemahmewaun
egewh []

Jewyug? nengewahbuhmahnaun |
suh oodahnungoomun ewede
wahbunoong,
cheshahgushkeetuhwungid dush
nepeoonje-ezhahmin.

Me dush owh Herod uhpe
keemooj kahnundoomaud
enewh
nebwahkah-wenenewun,
ooge-wahweenga-
kuhgwajemaun, nuhmunj
uhpe mahyahje-
nahgoozegoobunan

owh ahnung.




Oogeezhenahzhahwaun
dush ewede Bethleheming,
00-00 dush oogeenaun,
Mahjahyook wawane

nundoonaook owh —=
ahbenooje, uhpe dush ! @
kemekahwag N
peweendahmooweshekag

menuhwah, kuhya neen suh \

cheahweshahgushkeetahwug. /\<




Uhpe dush kahnoondahwahwaud enewh
keche-oogemaun kemahjahwug, Benuh dush enewh

N ahnungoon kahwahbuhmahwahjin
’ @ ewede wahbuhnoong
‘ ~\  keuhnenegahnewun

nahnauzh egoo keahgoojing
@ emuh debishkoo

Uhpe dush kahpeendegawaud emuh wegewauming,
oogewahbuhmahwaun enewh ahbenoojeun emuh

N ahyahnid kuhya oogeene Maryun,

’ @ kedojecheengwasawug kuhya

‘ - keshahgushketahwahwaud.

Uhpe dush kahkedenuhmoowaud ooduhyeemewaun,
oogemeenahwaun enewh meegewawenun,

g oozahwe-shooneyah kuhya

menoo-mahgoojegunun.




Emuh enahbunduhmoowening
keoonjeahyahwangwahmemegoowaud enewh

N Kesha-Muhnedoon nayaub
g @ chenaunzekahwahsegwah
‘ -\ enewh Herodun, ningooje
‘E enuhkuhkayah ‘
by > keéneézhekewawug ¢
] 6\@ ewh

/ ' & v'\ anduhnuhkewaud.




Uhpe kahmahjahwaud, enuh
owh Joseph
oogenahgoozetahgoon enewh
oodangenemun owh
Jehovah emuh
enahbunduhmoowening
akedoonid, Oonishkaun
kuhya oodahpen owh

D
ahbenooje kuhya

enewh oogeen, . ..



.. . ewede dush Egypting
ezhenezhemoon, medush
ewede kaduhnezeyun
peenish egoo
petahjemootoonaun: owh
muh Herod
oogahnundoonawaun
enewh ahbenoojeun
wenesaud.




Uhpe dush kahoonishkaud
oogeoodahpenaun enewh
ahbenoojeyun kuhya oogeene
magwah tebekudenig,
keézhaud dush ewede
Egypting. Me dush
ewede kahduhnezid
peenish egoo kenebood
owh Herod: . . .




. .. chetebishkoosag ewh
kahekedoopun owh Jehovah
oonje
aunwahjega-wenenewun
akedoonid, Emuh suh
Egypting
ningedonjenundoomah
ningwis.




Uhpe dush owh Herod
kahwahbundung =
kepahpenoodahgood enewh \7 >
nebwahkah-wenenewun, g

kekeche-nishkahdeze, \1 \C

ooogemahjenahzhahwaun . . .

. .. dush enewh kanesahnejin

kuhkenuh enewh =

. L
ahbenoojeyun emuh 7 oA
Bethleheming ayahnejin kuhya L }M
emuh kewetuhyuhee, \ ) -
nauzhoo-pepoon-uhgezenejin 1

. . . kuhya nahwuj
agahsheenejin, nahsaub
kahezhewahweenga-
kuhgwajemaud enewh
nebwahkah-wenenewun.

Uhpe dush kahnebood owh
Herod, benuh Jehovah
oodangenemun
oogepenahgoozetahgoon
enahbunduhmoowining owh
Joseph emuh Egypting.
Akedoonid,
Oonishkaun, . . .




. .. oodahpin owh
ahbenooje kuhya enewh
oogeen, ezhaun dush
ewede Israel ooduhkeeming,
ahzhe muh keneboowug
egewh

kahnundoonaa
-hmoowaud ewh
oobemahdezewin owh
ahbenooje.




Uhpe dush kahnoondung ewh oogemahwenid enewh

Archelausun emuh N G WO s N i Y
Judaeaing,

L

kenahbishkahwaud

enewh oosun |
Herod,

keahgushke weezhaud
emuh; Ahnoo ween goo
keweenduhmahgood enewh

Kesha-Muhnedoon emuh enahbunduhmoowening,

keézhepuhka emuh enuhkayah Galileeing.

Kahahpeech-shahwandung owh
Kesha-Muhnedoo ewh uhkee
oogeoonjemeegewanun
tebenuhwa oogwissun
nuhyatahwezenejin, . . .

. . . ahwagwan dush
duhyabwayanemahgwan
chebahnahdezesig,
cheahyaung suh dush ewh
kahgega-bemahdezewin.

ROMANUN 3:23 Kuhkenuh muh kemujje-ezhechegawug
kuhya kenoondasawug emuh oopeshegandahgoozewining
owh Kesha-Muhnedoo;

ROMANUN 6:23
Mujje-ezhewabezewine-tebahahmahgoowin me suh .
neboowin; ewh dush ween oomeegewawin owh -
Kesha-Muhnedoo me suh ewh kahgega-bemahdezewin  |—
oonje owh Tabanemenung Jesus Christ. —

HEBREWUN 9:27 Debishkoo suh —
azheénahkoonegahzoowaud enenewug ahbeting —
cheneboowaud, ishquauj edush chetebahkoonegang:




EPHESIANUN 2:8,9 Shahwanjegawin muh —
kedoonje-bemahjeegoom oonje ewh dabwayanduhmoowin; —
kah dush kenuhwah tebenuhwa —
kedoondenuhmahdezooseem ewh, kemeenegoowah suh [
owh Kesha-Muhnedoo:

Kahween emuh ahnookeewining oonjeemahgussenoon,
koonemah ahweyah tahgeoonje-muhmequahzoo.

ROMANUN 10:9,10 Ewh kishpin wahweenud emuh
kedooning owh Tabanemenung Jesus Christ, kuhya
dabwayanduhmun emuh kedaing ewh Kesha-Muhnedoo | __
keahbejebahaud oonje neboong, kegahbemahjeegoo. |

Mesuh ewh oodaemah owh enene wanje-dabwayandung |—
cheoonjequuhyuk-ezhewabezeind; oodoonemah —
wahweendahmahgamahgud cheoonje-bemahjeewang.




ST. JOHN 3:16,17 Kahahpeech-shahwandung owh
Kesha-Muhnedoo ewh uhkee oogedconjemeegewanun
tebenuhwa oogwissun nuhyatahwezenejin, ahwagwan

dush duhyabwayanemahgwan chebahnahdezesig,

cheahyaung suh dush ewh kahgega-bemahdezewin. _

Kah muh Kesha-Muhnedoo —
oogeoonjeézhenahzhahwahseen enewh Oogwissun —
oomah uhkeeng chenahneboondung ewh uhkee, ewh suh |—
dush uhkee chebemahdudenig ween oonije. —

1 ST. JOHN 5:11-13 Mesuh 00-00 debahjemoowin, -
Kesha-Muhnedoo kemeenenung kahgega-bemahdezewin,
00-00 dush bemahdezewin ahyahmahgud
oonje enewh Oogwissun.




Owh ayahwaud enewh Wagwissemindjin oodahyaun —
bemahdezewin; owh dush ayahwahsig enewh —
Kesha-Muhnedoo Oogwissun, —

kah oodahyaunseen bemahdezewin. —

Oonoo uhyeéen kegeézhebelhmoonenim, kenuhwah
duhyabwayanduhmag oodezhenekahzoowin Oogwissun
Kesha-Muhnedoo; chekekanduhmag ahyahmag
kahgega-bemahdezewin, chedabwayanduhmag dush
oodezhenekahzoowin Kesha-Muhnedoo Oogwissun

